
ACTA DA ASEMBLEA XERAL ORDINARIA DO CLUBE DE MONTAÑA XISTRA, CELEBRADA O DÍA 25 DE 
FEBREIRO DE 2022 ÁS 20:30 HORAS, EN SEGUNDA CONVOCATORIA, NO EDIFICIO DAS FEDERACIÓNS 
DEPORTIVAS, RÚA FOTÓGRAFO LUÍS KSADO 17 DE VIGO.

Iniciase  a  Asemblea  Xeral  Ordinaria,  convocada  polo 
Presidente a tal efecto.

ORDE DO DÍA
1 Lectura e aprobación, se procede, da Acta anterior.
2  Lectura  e  aprobación,  se  procede,  do Estado de Contas 
2021.
3 Resumo de actividades 2021 e proxecto 2022.
4 Ratificación dos acordos da Xunta Directiva sobre axudas a 
deportistas.
5 Ano electoral FGM e Xistra 2022.
6 Rogos e preguntas.

SESIÓN

Abre  a  sesión  o  Presidente  dando  lectura  á  orde  do  día. 
Lémbrase  ós  presentes  que  dende  o  momento  da 
convocatoria  ata  o  presente  día  de  celebración  estiveron 
dispoñibles en internet os seguintes documentos:

• Convocatoria da Asemblea Xeral.
• Actas das Asembleas Xerais e Extraordinarias anteriores.
• Actas das Xuntas Directivas sobre axudas a deportistas.
• Contas anuais do ano 2021

O Presidente escusa a ausencia da Secretaria Xeral Dª Begoña Landesa Torrado por motivos persoais. Dá 
fe como Secretario desta Asemblea o Vogal Dº José Miguel Merino Encinas.

1 Lectura e aprobación, se procede, da Acta anterior.

Os presentes confirman ter recibido as actas ordinaria e extraordinaria do ano 2021 e, despois de seren 
lidas e sen obxeccións, son aprobadas por unanimidade.

2 Lectura e aprobación, se procede, do Estado de Contas 2021.

O Presidente expón as circunstancias de axudas estratéxicas realizadas dende o club para facer fronte a 
unha previsible caída de licenzas en 2021, consecuencia das restricións do segundo ano da pandemia 
Covid-19. En especial ás axudas para a tramitación de moitas das licenzas deportivas, concretándose en 
axudas por valor de 3.248’43 € para pago de cotas anuais e licenzas deportivas FEDME.

Preséntase o Balance de Situación e a conta de Resultados a data 31 de decembro de 2021.

Infórmase das subvencións percibidas en 2021 e das que están concedidas e non cobradas.

Dáse conta dun resultado positivo de 658’38 € que será incorporado a Fondo Social. Infórmase de que o 
activo do club está composto a 31/12/2021 das seguintes partidas: 2.292’75 € en material deportivo; 
2.500’00 € ó noso favor dunha subvención pendente de recibir da Deputación Provincial de Pontevedra 
(que foi cobrada en febreiro de 2022); e un saldo de tesourería de 35.822’00 € (dos cales 304’50 € en 
efectivo de caixa e o resto nas 2 contas abertas en ABANCA).

Tras algunha consulta dos socios asistentes, as contas anuais son aprobadas por unanimidade.

Asistentes

Presidente
D. Xosé Henrique Freixeiro

Directivos presentes
Dª. Henar de Diego de Diego
D. José Carlos Senovilla
D. José Miguel Merino Encinas

Socios con dereito a voto
Eduardo Barrosa Picón
Higinio Leirós Davila
José Álvarez Rodríguez
Jose Do Pazo Díaz
Manuel Martínez Núñez
Xosé Lois Freixeiro López



3 Resumo de actividades 2021 e proxecto 2022.

Faise un resumo do segundo ano de pandemia en 2021 e das súas actividades restrinxidas, así coma das  
expectativas de 2022.

Dáse difusión ás actividades previstas de marchas de 25 km, marchas de 50 km, descenso de barrancos, 
carreiras, etc., e saídas de actividades sociais; fálase de eventos FGM e propios de Xistra.

Coméntase que a cea e baile anual vaise tentar realizar este ano, sempre que as condicións sanitarias o 
permitan.

4 Ratificación dos acordos da Xunta Directiva sobre axudas a deportistas.

A Xunta Directiva tomou a decisión para 2022,  dar axudas á tramitación de licenzas para infantís e 
xuvenís.

Por  outra  banda  tamén  acordouse  a  implantación  de  axudas  de  custe  para  inscricións  e  para 
desprazamentos dos socios a actividades sociais  e da FGM/FEDME.  Os criterios están recollidos nas 
Actas da Xunta Directiva previas, que foron convenientemente publicadas na web do club e que xa se 
están aplicando actualmente.

Considerouse unha boa decisión e, trala lectura das correspondentes Actas xa mencionadas, a Asemblea 
Xeral ratificou a decisión da Xunta Directiva de forma unánime.

5 Ano electoral FGM e Xistra 2022.

O Presidente pon en coñecemento dos socios presentes que este ano 2022 vai haber procesos electorais 
na Federación Galega de Montañismo e en Xistra.

Os calendarios aínda non están decididos, pero a intención do Presidente é convocar as eleccións do 
Clube de Montaña Xistra a finais de ano, finalizado o proceso electoral da FGM.

6 Rogos e preguntas.

Non hai rogos nin preguntas.

Sen outros asuntos que tratar, e sendo as 21:35 horas procédese a levantar a reunión do que dá fe o  
Vogal co visto e prace do Presidente.

Dá fe
José Miguel Merino Encinas.

Vogal – Secretario da Asemblea

Co Visto e Prace
Xosé Henrique Freixeiro Cameselle

Presidente do Clube de Montaña Xistra

